
 

 
PRIMADERA ( 1 ) 

 

 
Primaderako lorea 

 
Bonet beltx, papu xuri, 

Ximixta bat iduri, 
Zeruetan hegalka, 
Gora doa ainara. 

Aixtur puntta xorrotxak 
Dira haren hegalak, 

Dutelarik zerua, 
Urratzen zirri-marra. 

Iguzki agurkari, 
Airetako dantzari, 
Sasoin-on xirulari, 
Egiazki zu zare, 

Primaderako lore. 
 

 
Primadera 

 
Primadera da agertzen. 
Heldu dela dut aditzen 

Baratzean, 
Usnatzen aize eztian. 
Gelditu da pasatzean 

Sagardian, 
Lorez betez udarea 

Eta liliz gerezia. 
Osto berri 

Arboletan xixtulari 
Xoriekin, zeruetan 

Xaramelan ; 
Eta ene bihotzean 

Pausatu kantu batean 
Lorietan. 

 

 
Txoriak kanta 
Untxiak salta 

Arrainak plasta 
A ze zalaparta ! 

 
Zakurrak zaunka, 

Katua miauka, 
Idia marmarka 

A ze zartamarka ! 
 

 
Primadera 

 
Primadera hor da, egun jina ; 

Xoriek neri dute errana, 
Amatxi-liliaren usaina 

Beharrirat salatzen izana. 
Ez ote da denetan aditzen 

Popoina ekaitzen zartarazten? 
Pentzetan soropila pusatzen ? 
Primadera hor da, egun jina. 
Kanta dezagun gure zoriona. 

 
 

Zikoina zeruan 
 

Hegan hegan hegan 
Zikoina zeruan 

Hegan hegan hegan 
Dorreko kafian. 

 
Hegan hegan hegan 

Zikoina zeruan 
Hegan hegan hegan 

Tuterako plazan. 
 

 
Xori ttiki pollita 

 
Xori ttiki pollit bat 
Leihoan kantari 

Kantu ttiki pollit bat 
Erran daut gaur neri 

Kantutxo bat, kantutxo bi 
Ez galdetu neri hori 
Kantu hori galdetu 

Xori ttikiari. 
 
 



 
PRIMADERA ( 2 ) 

 
 

Biloetan haizea 
 

Biloetan haizea, 
Ezpainetan kantua, 

Irria begietan, 
Zorion bihotzetan 

Goazen bai alegera 
Primaderaren bidera. 

 
Iguzkitan kanpoek 
Lorezko zaia dute ; 
Teila eta hegatzek 

Inara dariote ; 
Sagardian arbolek 
Zeta arropa dute. 

 
Ostoak arboletan 

Jausika fandangotan, 
Zorionez beterik 
Negua kasaturik. 

Denetan da senditzen 
Odol berri bat sortzen. 

 

 
Kukia 

 
Kuku ! kuku ! 
Oxen kantua 

Ni naiz kukua. 
Adi, denek, kuku ! 

 
Kuku ! kuku ! 
Kafi guziak 
Dira nereak 

Kasu, hemen, kuku ! 
 

Kuku ! kuku ! 
Ene xokoan 

Ni nork atxeman ! 
Gorde, zauku, kuku ! 

 
Kuku ! kuku ! 
Diru sakekan 
Urte sakelan 
Urte guzian 

Kukuk, badu, kantu ! 
 

 
Apirila 

 
Nola arrosa dut ikusi loratzen 

Mertxika zahar beltz ostorik gabea, 
Iguzki gaztean irriz ari baitzen, 
Irriz zuelakotz arropa berria. 
Berriz jin da apiril hilabetea ; 
Orduan dut ikusi mirakulia, 

Ikusi loratzen mertxika ondoa, 
Mertxika zahar beltz, ostorik gabea, 

Etxe teila gorriaren aintzinean. 
Zeru zabal gris-urdinetik jautsia 

Xori bat pausatu da adar batean. 
Orduan ikusi dut mirakulia, 

Apirila zaukulakotz berriz jina. 
 

 
Ene arrosa 

 
Goizean goiz popionean, 
Zabal-zabal eguerditan, 
Lurrean da arratsean, 

Ene arrosa. 
 

Goizaldean da sortua, 
Eguerditan idekia, 

Arratseko da zendua, 
Ene arrosa. 

 
Haizeak du iluntxean, 

Kanpoaren lau aldetan, 
Berduratu ufakoan, 

Ene arrosa. 
 

 
 
 
 



 
PRIMADERA ( 3 ) 

 
 

Kukua 
 

Kukua aditu dut 
Oihana hostatu denean 

Kuku kuku eta kuku 
Kantuz ari zen. 

 
Nik ez dakit zertako 

Kukuak ez duen kantatzen 
Hostorik ez delarik ! 

Dudarik gabe 
Gorde lekurik 
Ez duelakotz ! 

 
Kuku kuku eta kuku 
Beti kantatzen du. 

Nik ez dakit zertako 
Ez duen egiten ahal 

Bertze soinu bat. 
 
 

 
Inara 

 
Agur inara ! 

Goiz garbi huntan 
Heldu zeruan 
Denbora ona, 

Hegalen puntan. 
Ezkaratzean 
Xori ederra 
Zure kafia 
Gerizatua 

Beti da izan. 
 

Lorez pentzeak 
Dira betetzen, 

Zure jiteak 
Denbora onak 
Baititu kartzen. 

Haize eztiak 
Zure hegalak 
Pereka bitza. 
Gure egoitza 
Zurea baita 

Zaude gurekin, 
Zure umekin. 

 

 
Xoria 

 
Arbola berde-ta haundi, 

Zure etxean dut kafi. 
Zeruetan naiz, kantari, 

Beti alegera bizi. 
 

 
Egun on 

 
Egun on kanpoa, 
Zuk ere, mendia ; 
Egun on, loreak, 
Kantatzen xoriak. 

Lapinak pentzetan, 
Erleak zeruan, 
Egun berriari 
Dira agurkari, 

Haurnoak, etxean, 
Besoak lepoan, 
Egun on, amari. 

 

 
Zato gure exterat 

 
Bonet beltx, papu xuri, 

Panpinatu inara, 
Ximixta bat iduri, 

Zeruan marra-marra, 
Jin zira mezulari 

Ekarriz primadera. 
Zato gure etxerat 

Kafia egiterat. 
Hegatz gerizakorra, 
Hor dago zure beha. 

 

 



 
PRIMADERA ( 4 ) 

 
 

Primadera sagardian 
 

Sagar-ondoa pentzean, 
Arropa xuri-gorritan 

Apaindia da panpinan. 
 

Xorinoa xaramelan, 
Dantzan ari itzulikan, 

Xoraturik, lorietan. 
 

Leizafinak burrunbaka 
Derabiltza inguruka, 

Zorionez jauz’aldarka. 
 

Lorea haize eztian 
Hartua da ufakoan ; 
Airos dabila airean. 

 
Zoin eder den sagardian 

Primaderako florean, 
Ikustea denak dantzan. 

 
 

Txor, txor, txoria 
Txoritxo 
Ibiltaria, 

Goiz etzan 
Eta goiz jeiki 

Txoriak umeak egin. 
 

 
Ez da behar... 

 
Ez da xori izan behar 
Hegaldaka ibiltzeko, 
Ez da xori izan behar 
Primadera usnatzeko. 

Aski da maiatz goiz batez 
Leioa idekitzea, 

Kanpoa delarik lorez 
Kanpez denetan betea. 

 
Ez da haur gelditu behar 

Sorginetan sinesteko, 
Ez da haur gelditu behar 

Miretairik egoiteko. 
Aski da oihan-hastean, 

Ixil-ixil egoitea, 
Ilunabar apalean 

Bihotz zabal idekia. 
 

Ez da urrun joan behar 
Zoriona jastatzeko, 

Ez da urrun joan behar 
Biziaren prezatzeko. 

Aski da esku bero bat 
Zurearen soleitzeko, 

Aski da esku bera bat 
Nahigabeen ahanzteko. 

 

 
Txorietan politena 
Txantxangorria. 

Mutil mukitsu batek 
Bota dio harria. 
Erori da gaixoa, 

Gaixoa eria. 
Txorietan politena 
Txantxangorria. 

 

 
Txirula, mirula, 
Txirula, mirula, 

                      Txoria kantari 
                      Ari zaigula. 

  
Txiruli, miruli, 
Txiruli, miruli, 
Bere kaiolatik 
Joan da ihesi. 

